
2025-2026 -OQÍW JÍLÍNDA ULÍWMA ORTA BILIM BERIW MEKTEPLERINIŃ    9-KLASS OQÍWSHÍLARÍ USHÍN QARAQALPAQ (MÁMLEKETLIK ) TILI PÁNINEN JUWMAQLAWSHÍ
ATTESTAСIYASÍ
                        
                             7- variant      

                                     Balanıń joybarı 

        Túnde ana balalarına sabaq tayarlawda járdem beriwge tayarlandı. Dáslep olarǵa kesent etpew ushın tórt jasar balasın bir nárse menen bánt etiw maqsetinde qolına qálem hám aq qaǵaz berdi. Soń qalǵanlarına arqayınlıq penen járdem bermekshi bolıp edi, biraq qáyin atasına keshki awqatın bermegeni esine tústi.
     Qáyin atası sharbaqtıń shetireginde jaylasqan bir bólmede jasaytuǵın, keselligi sebepli sırtqa az shıǵatuǵın edi. Hayal ilajı barınsha qáyin atasına xızmet etti, kúyewi de onıń xızmetinen razı edi. Hayal ornınan turıp, atanıń keshki awqatın alıp barıp berdi hám bir zárúrligi bolsa shaqırıwı múmkinligin aytıp balalarınıń qasına qayttı. Kishkene balasınıń qızıǵıwshılıq penen bir nárselerdi salıp atırǵanın kórip:
     - Ne sızdıń? - dep erkeletip soradı. Balası anasınıń gápine juwap retinde qolındaǵı qaǵazdı kórsetti. Qaǵaz domalaq, tórtmúyeshlik figuralar menen tolı edi. Ana:
   - Bul ne? - dedi. Bala:
  - Úlkeygenimde men ózim jasaytuǵın jaydıń bólmelerin sızdım, - dedi. Keyin hárbir formanı "Bul asxana, ol jerde awqatlanaman, bunısı jataqxana, ol jerde jataman, mınaw miymanxana...,"  dep bir-birine tutasqan formalardı birme-bir túsindire berdi. Ana qaǵazdıń shetinde, basqalarınan bólek hám kishi etip sızılǵan figuranı kórip, "Bul ne xana, nege onı basqa xanalardan bólek etip qoydıń?"- dedi. Bala "Ol bólme siziki, onda siz atamday qartayǵanınızda jasaysız," dedi.
1-Tapsırma:(B-18 ball) Buwın hám ótkerme boyınsha ózlestirilgen bilimlerdi bekkemlew.
       Kestede berilgen gáplerdegi  qaysı sózlerdi ótkermelewge bolmaytuǵın aytıń hám  jazıń. Olardıń ornına ótkermelewge bolatuǵın sózlerdi qoyıwǵa bola ma? Eger bolsa qoyıp jazıń.  

	Qáyin atası sharbaqtıń shetireginde jaylasqan bir bólmede jasaytuǵın, keselligi sebepli sırtqa az shıǵatuǵın edi.
	

	Ball:




2-Tapsırma:  (B-18 ball) Sóz túrlewshi qosımtalar boyınsha bilimlerdi bekkemlew.  
           Berilgen tektten alınǵan gáplerde   qaysı sóz túrlewshi qosımtalar bar ekenligin jazıń. 
     Hayal ilajı barınsha qáyin atasına xızmet etti, kúyewi de onıń xızmetinen ırazı edi.
	Betlik
	

	Seplik 
	

	Kóplik
	

	Tartım
	

	Ball:



3-Tapsırma:(Q-21ball) Gáptiń mánisine qaray túrleri  boyınsha bilimlerdi bekkemlew.  
           Berilgen tekstte qanday gápler qatnasqanlıǵın anıqlań hám kesteni toltırıń. 

	Gáptiń túri 
	Sanı

	Xabar gáp
	

	Soraw gáp 
	

	Úndew gáp
	

	Buyrıq gáp 
	

	Ball:



4-Tapsırma:  (Q-21 ball) Dawıslı hám dawıssız sesler boyınsha  bilimlerdi bekkemlew.  
           Berilgen tektten alınǵan gáplerdegi qaysı sózlerdi bir sestiń ózgeriwi aqralı jańa sóz jasawǵa bolatuǵınlıǵın tabıń hám jazıń.    
   Túnde ana balalarına sabaq tayarlawda járdem beriwge tayarlandı. Dáslep olarǵa kesent etpew ushın tórt jasar balasın bir nárse menen bánt etiw maqsetinde qolına qálem hám aq qaǵaz berdi.
	

	Ball:



5-Tapsırma:  (P-22 ball)   Bala menen ananıń sáwbetinen neni túsindińiz? Óz pikirlerińizdi qospa gáp túrinde  bayan etiń.
________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________



	Ball:

